
KOBÓTOLA EKUKEYA

MONGUNA SIMA NA KOMEKAMA

 Komituna éte…Boyebi, nazali na mwa likanisi moko,
lokola, ya komona bato kotelema ntango totángaka Liloba.

Bosepeli na yango te? Totelemaka mpo na kotalisa botosi,
totelemaka mpo na ekólo na biso, mpo na nini te kotelema mpo
na Liloba sikawa?
2 Wana totelemi mpo na mwa miniti moke. Nazalaki kotánga
article moko, kala mingi te, pe lobi na mpokwa nazalaki
kokanisa na ntina na bato oyo batelemaki mpo na Klisto. Soki
osalá yango naino te, okolinga kosala yango lelo te?
3 Ezalaki na evangeliste moko ya monene, eleki mibu soko
ntuku nsambo na mitano, nákoyeba lisusu nkombo na ye te.
Nakanisi ezalaki Arthur McCoy, pe akatisaki ekólo mobimba.
Pe mokolo moko na butu alotaki ndoto moko éte akendaki na
Nkembo. Alobaki éte akendaki na Ekuke, pe alobaki baboyaki
kokotisa ye. Pe alobi alobaki: “Ngai nde Arthur McCoy ya Etats-
Unis. Naza evangeliste.”
4 Boye mobateli-ekuke akendeki na kati, (sikawa oyo ezalaki
nde ndoto), pe akendeki na kati, alobaki: “Nákomona nkombo
na yo atá esika moko te.”

Alobaki: “Ee, nazalaki evangeliste.”
Alobaki: “Mesié, ngai…”

5 Alobaki: “Ee, lolenge moko ezali te mpo…Likambo moko
ezali kotambola malamu te.”
6 Alobaki: “Te, mesié. Nazali na Buku yango awa. Nákomona
nkombo na yo atá esika moko te.”

Pe alobaki: “Ee, nakoki kosala nini mpo na yango?”
7 Alobaki: “Okoki komema likambo na yo na Esambiselo ya
Ngwendé yaMpembe.”Nzambe, sungá.Nalingi kokómakuna te.
8 Alobaki: “Ee, soki yango nde bobele elikia na ngai, boye
nabanzi nakomema likambo na ngai kuna.”
9 Bongo alobaki, akanisaki akendeki mwa mosika, pe
bobele…Pe wana abandaki, alobaki ezalaki molili, pe pole
ekómaki kobakisama se kobakisama, pe alobaki emonanaki
lokola esikamoko ezalaki te oyo Pole yango esukaki, kasi azalaki
mpenza na katikati na Yango. Pe alobi éte Alobaki: “Nani azali
kobelema na Ngwendé na Ngai ya Kosambisa?”
10 Alobaki: “Nkombo na ngai Arthur McCoy. Nazali
evangeliste, natíndá bato ebelé na Bokonzi.”

Alobaki: “Nkombo na yo emonani na Buku te?”
“Te.”
Alobaki: “Boye nde omemi likambo na yo na Esambiselo

na Ngai?”
“Iyo, mesie.”

11 “Likambo na yo ekokatama na sembo. Nakosambisa yo
kokokana na mibeko na Ngai. Arthur McCoy, osílá kobuka
lokuta?”
12 Alobaki: “Nazaláká kokanisa éte nazalaki moto malamu
mpenza kino natelemaki liboso na Pole yango.” Alobaki: “Kasi
Liboso na Pole yango, nazalaki mosumuki.” Tokozala bongo biso
nyonso. Okoki komiyoka na elonga sikawa, kasi zelá kino ókoma
Kuna. Ndenge nini bokanisi esalaka awa na ntango Ye akitisaka
epakweli? Okomiyoka moke mpenza! Nini yango ekozala na
Esambiselo ya Ngwende yaMpembe wana?

Alobaki: “Osílá kobuka lokuta?”
13 Alobaki: “Nazaláká kokanisa éte nazalaki na bosolo, kasi
mwa makambo mike mike oyo nazaláká kokanisa éte ezalaki
na yango mwa lokuta moko ya ntina te, ekómaki minene pe
moindo Kuna.”

Alobaki: “Iyo, misie, nabúká lokuta.”
Alobaki: “Osílá koyiba?”

14 Alobaki: “Nazaláká kokanisa éte nazalaki na bosembo
na yango, éte nayíbá naino te,” kasi alobaki, “na Liboso na
Pole wana, na—nasosolaki éte nasáláká makambo mosusu, oyo
ezalaki mpenza na molongo te.”

Alobaki: “Iyo, misie, nayíbá.”
Alobaki: “Kosambisama na ngai…”

15 Pe azalaki kobelema mpo na koyoka etumbu bakokatela ye:
“Kendé na móto ya seko oyo ebongisámámpo na zabolo ná banje
na ye,” alobakimikuwa na ye nyonso ekómaki kokabwana.
16 Alobaki: “Nayokaki Mongongo ya bopolo koleka nyonso
nayóká na bomoi na ngai.” Alobaki: “Ntango nabalukaki kotala,
namonaki elongi ya bopolo koleka nyonso namóná; ya bopolo
koleka elongi ya mama, mongongo ya bopolo koleka ndenge
mama na ngai azaláká kobenga ngai.” Alobaki: “Nabalukaki
nátala. Nayokaki Mongongo moko, elobaki: ‘Tata, ezali ya solo,
abúká mpenza lokuta pe azalaki mpenza sembo te. Kasi, na
mokili azuaki ngámbo na Ngai,’ elobaki, ‘sikawa Ngai nazui
ngambo pe esika na ye.’”
17 Yango nde nalingi ésalema Kuna. Nalingi kozua ngámbo na
Ye sikawa, mpo éte, na ntango wana, Ye ázua ngambo pe esika
na ngai.

18 Tótanga kobanda na Genese 22; milongo ya 15, ya 16, ya 17,
pe ya 18.

Pe mwanje na YAWE abengaki Abraham mpo na mbala
ya mibale uta na likoló.
Pe alobaki, Na nkombo na ngai moko nalapi ndai,

elobi YAWE, ete lokola osali likambo oyo, pe oboyi kopesa
mwana na yo te, mwana na yo bobele moko:
Nakopambola yo solo,…nakokómisa solo momboto

na yo mingi lokola minzoto ya likoló pe lokola ba-
mbuma ya zelo oyo ezali pembeni na libongo ya mbu;
pe momboto na yo akobótola bikuke ya monguna na ye;
Pe na nzela na momboto na yo, bikólo nyonso

ya mabelé ekomizuela mpenza lipamboli; mpo oyoki
mongongo na ngai.
Tóbondela.

19 Tata na Likoló, kamatá makomi yango sikawa, Nkolo, pe
teyá biso. Tiká éte Molimo Mosantu ámema Maloba yango,
Nkolo, mbala moko namotemamokomoko. Éte ékokisa bosenga
na biso na sima na nzanga oyo, mpo ezali mingi, Nkolo. Pe
Olobaki na biso tósengaka mingi koleka, mpo esengo na biso
étondameke. Tosengi yango naNkombo na Yesu. Amen.

Bokoki kofanda.
20 Soki esengelaki nápesa motó na liteya oyo, mpo na ntango
moke. Mongongo na ngai elembi, yango nde ntina nasengeli
kotelema pembeni na mikró. Nayebi yango ezali kozongisa
makele ya mongongo, kasi tóyikela yango mpiko mwa moke.
Nalingi kobenga yango: Kobótola Ekuke Ya Monguna Sima Na
Komekama.
21 Lisolo na biso ebandi namoko namasolo ya kokamwa koleka
ya Abraham. Boyebi éte Abraham azali tata ya bandimi. Pe elaká
epesamaki na Abraham. Pe kozala bobele basangoli na libula
elongo na ye, na nzela ya Klisto, ezali nzela bobele moko oyo
tozali kozua elaka yango, ezali na nzela ya Abraham. Sikawa,
Abraham azalaki bobele moto lokola bato nyonso, kasi Nzambe
nde abengaki ye pe azalaki sembo na mbélá yango. Ntango
Nzambe alobaki na ye, Abraham atiaki ntembe na Mongongo
yango atá mbala moko te. Akangamaki mpenza na yango. Atá
ezalaki likambo yampasi ndenge nini, akangamaki na yango.
22 Bongo na sima alakamaki mwana mobali. Pe azelaki mibu
ntukumibale namitanompo na kozuamwana yango, kobengáká
eloko nyonso oyo ekesanaki na yango lokola ezalaki te. Na bongo,
kati na mwana oyo, nde mabota nyonso ya mokili esengelaki
kopambolama. Pe ye tata na mabota azalaki sembo na mbélá na
ye pe na Liloba ya elaká.
23 Azalaki ndakisa ya oyo biso tosengeli kozala. Sikawa biso,
lokola tozali bakufi kati naKlisto, tozaliMomboto yaAbraham.

24 Sikawa, mimboto ya Abraham ezalaki mibale. Moko na
yango ezalaki momboto ya mosuni; mosusu ezalaki Momboto ya
molimo. Moko na yango ezalaki ya mosuni, na nzela ya nzoto na
ye; mosusu yango ezalaki Momboto ya kondima na ye, kondima,
mpo biso pe tózala Momboto ya Abraham na nzela ya Liloba
ya elaká.
25 Sikawa, sima na ye komekama mibu ntuku mibale na
mitano mobimba, pe, na esika éte ákoma kolemba, akomaki nde
makasi koleka. Bomoni, soki esalemaki te na mobu ya liboso,
na mobu oyo ekolanda ekozala ekamwiseli ya monene koleka,
mpo ekómaki mibu mibale. Pe azalaki kobakisa mibu yango,
wana azalaki kokóma mobange, pe nzoto na ye ezalaki kokauka.
Mabota ya Sara, kobota, to yango (ekómaki) ekaukaki. Na yango
makasi na ye esilaki, pe ezalaki na…Ekoki kosalema soko
moke te.
26 Bosílá kokanisa likambo nini Nzambe asalaki wana?
Bomoni, Asalaki kaka te éte libumu na ye ékoka kokumba
zemi.Mpo, bomikanisela, soki Asalaki bongo, boye bomikanisela
soki Asalaki bongo…bango bazalaki na ba-biberó oyo ya
bokólóngónú pe ya peto te, na elekowana,mpo na komelisa bebé,
miliki ya ngombe. Bomoni? Asengelaki pe ko…Misisa na ye
ya mabéle ekaukaki. Boye A—Akokaki te ko…Likambo moko
esengelaki kosalema.
27 Lisusu, bótala mwasi, ya mibu mokama, ábanda mpasi ya
kobota. Motema na ye elingaki kokoka yango te. Ezalaka mpasi
lelo mpo na mwasi, ya mibu ntuku minei, ásala yango. Motema
na ye elingaki kokoka yango te. Boye boyebi eloko nini Asalaki?
Soki botali malamu…
28 Sikawa nayebi éte mingi bakoki koboya kondima yango.
Nayebi te soki ezali malamu koloba maloba oyo? Bomoni,
ngai…Ezali bobele likanisi na ngai moko.
29 Bomoni, Biblia ezali Buku ya bikamwa. Ekomámá na lolenge
éte ébombama liboso na biteyelo, ya likindo. Boni bayebi yango?
Yesu atondaki Nzambe. Alobaki: “Natondi Yo, Tata, Obombi
Yango liboso na bato ya bwanya pe ya mayele, pe Omonisi
Yango na bana mike oyo bakolinga koyekola.” Ezali Buku ya
bolingo. Na ntango bolingo ya Nzambe ekoti na motema, bongo
nde okolinga Nzambe makasi mpenza, sima nde Ákomonisa Ye
moko, ndimbola ya Biblia. Bolimboli ya Biblia ezali nde Nzambe
Ye moko kolimboláká bilaká na Ye. Kasi, Biblia, Ekomámá
katikati na minkólótó.
30 Sikawa, lokola mwasi na ngai, oh, azali mwasi ya malamu
koleka na mokili mobimba, pe nalingi ye mpenza. Alingi ngai.
Boye na ntango nakendeke mobembo, akokomela ngai mokanda,
akoloba: “Molingami Bill, na mpokwa oyo nauti kolalisa bana.
Nasukoli bilamba lelo,” ná nyonso oyo asalaki, pe bongo na
bongo. Sikawa azali koloba yango na mokanda. Kasi, bomoni,

nalingaka ye mingi mpenza, pe tokómá mpenza lokola moto
moko, na lolenge éte na—nakoki kotánga katikati na minkólótó.
Nayebi oyo alingi koloba, bomoni, ézala ayebisi ngai yango to te,
bomoni. Na—nayebi oyo alingi koloba, mpo ezali bolingo na ngai
mpo na ye, pe lisosoli na ngai.
31 Ee, ndenge wana nde Biblia ekomámá. Bomoni? Ba—bato ya
mayele mingi bakoleka likolo na yango; bakososola yango te.
Bomoni, osengeli kozala na bolingo na Liloba, Ye, “koyeba Ye”.
Bomoni?
32 Sikawa, sikawa awa, bótala eloko Asalaki. Bongo, Abraham
ná Sara bango mibale bakómaki mibange, “konuna mpenza”,
ndenge Biblia elobi. Bongo, ezali kaka te mpo bato bazalaki
kobika ntango molai na eleko wana. Biblia elobi éte: “Basilaki
konuna mpenza.”
33 Sikawa bótala, bobele sima na Mwanje yango komonana,
oyo tozalaki kolobela; ezalaki nde Elohim, Nzambe. Pe Alobaki,
Ayebisaki Abraham: “Nakoya lisusu epai na yo na eleko ya
bomoi.” Sikawa bótala na ntango nyonso wana, bazalaki elilingi
ya Eklezia, na nyonso wana.
34 Sikawa botala. Talá likambo oyo esalemaki. Sikawa,
Asukaki kaka na kobongisa Sara, pe na kobongisa Abraham
te. Azongisaki bango elenge mobali pe mwasi. Sikawa, yango
ekoki komonana ndenge, kasi sika bótala Liloba oyo etikali, pe
bótia yango na elongo moko. Liloba epemelámá, pe bosengeli
kopemelama naLiloba. Sikawa, bomikanisela, mbalamoko sima
na yango,mbalamoko sima na komonisama yaMwanje oyo…
35 Nakokimpenza komona yango, nsukimpembewana ya Sara,
mama nkoko ná kitambala na lipeka na ye, ná mwa ekoti ná
putulú, asimbi lingenda, kotambola-tambola. “Ngai, násepela
na nkolo na ngai, ye pe mobange?” Bomoni? Pe talá Abraham,
na mandefu milai, asimbi lingenda, ndenge azalaki, ya konuna
mpenza.
36 Pe nákomona, na ntongo elandaki, mapeka na ye ebandi
kosembwama, kúnki elongwe na mokongo na ye. Suki ya mwasi
ebandi kobongwana. Bazongaki bilenge, mobali pe mwasi. Ezali
bobele kotalisa likambo oyo Akosala na Momboto Mokonzi
ya Abraham, bomoni, ntango “tokobongwana mbala moko, na
kobeta ya liso, pe tokonetolama elongo.”
37 Bótala likambo esalemaki. Sikawa bótika nátalisa bino
yango polele. Sikawa basalaki mobembo longwa na esika
bazalaki, kuna na Gomora; pe bakendeki mosika na Gerare,
na mabelé ya Bafilistia. Bomoni yango? Bótia yango bilembo
na kálati, ndenge ezali mpenza mosika. Mobembo moko molai
mpenzampo namwasi námobali ya mibuwana.
38 Bongo sima, kobakisa na wana, kuna na—na mabelé ya
Bafilistia, ezalaki na elenge mokonzi moko kuna na nkombo
ya Amaleke, pe azalaki koluka mwasi. Azalaki na bilenge basi

kitoko nyonso oyo ya Bafilistia, kasi ntango amonaki mama
nkoko yango, alobaki: “Azali kitoko mingi na kotala boye,” pe
alingaki ye mpenza mpe alingaki kobala ye. Ya solo. Ah-ha.
Bomoni, azalaki kitoko. Bomoni?
39 Azongaki elenge mwasi. Bótala, esengelaki akoma bongo,
mpo na kobota mwana yango. Nzambe akómisaki ye ekelamu
ya sika. Pe esengelaki akoma bongo, mpo na kobokola mwana
yango. Pe bómikanisela, Abraham, “nzoto na ye ezalaki lokola
ya kokufa,” pe Sara akufaki ntango Abraham azalaki…Isaka
azalaki na mibu ntuku minei na mitano, nabanzi, ntango Sara
akufaki. Pe Abraham abalaki mwasi mosusu pe abotaki bana
mibali nsambo libanda na bana basi, sima na yango. Amen.
40 Bomoni, bótanga na katikati na minkólótó. Ezali elilingi.
Ékotalisa wana eloko oyo Akosala na Bana nyonso ya Abraham.
Tokómi kobelema mpenza pembeni na yango sikawa, boye
mapeka na biso oyo ekweya pe nyonso wana ezali na ntina moko
te, baninga. Pe suki na biso ya mpembe pe atá nini yango ezali,
ezali na ntina te sikawa. Tókotáláká na sima te. Tótala nde liboso
na oyo tozobelema na yango.
41 Pe bomikanisela, elembo oyo tozomona, ezalaki elembo ya
suka oyo Abraham ná Sara na ye bamonaki, liboso mwana ya
elaká ábotama. Tondimi éte tokómi na ngonga yango.
42 Tata na mabota, sima na mwana mobali oyo kobotama…
Bokoki kokanisa Isaka, pene na mibu zomi na mibale; mwana
mobali kitoko na suki elíngámá-língámá, na mwa miso ya
shokola? Nakoki kokanisa ndenge mama yango amiyokaki;
elenge mwasi kitoko, pe bongo, ná tata na ye. Pe mokolo moko,
Nzambe alobaki, sikawa, mpo na ndakisa; tozali mosika, ntango
yango esengeli koya. “Nasili kokomisa yo tata ya mabota, na
nzela ya mwana mobali oyo, kasi Nalingi éte ómema mwana
yango likoló ya ngomba oyo Nakotalisa yo, pe Nalingi éte óboma
ye kuna, lokola mbeka.” Bokoki kokanisa yango?
43 Sikawa bosengamá soko moke te, koleka na komekama ya
ndenge wana. Asalaka yango lisusu te sikoyo. Wana ezaláká
bandakisa, bililingi.
44 Abraham abangaki? Te, mesie. Abraham alobaki boye:
“Nandimisami mpenza éte Azali na makoki ya kosekwisa ye
longwa na bakufi, mpo nazuaki ye lokola moko oyo auti na
bakufi. Pe soki mobeko yango ya Nzambe elobaki na ngai éte
násala boye, pe natikalaki sembo na yango, pe efutaki, epesaki
ngai mwana yango; Nzambe azali na makoki ya kosekwisa ye
longwa na bakufi; epai wapi nazuaki ye, lokola etaliseli.”
45 Oh, la la, moninga! Soki Nzambe apesi bino ba-Pantekotiste
Molimo Mosantu, koloba minoko na sika, koleka boni bosengeli
kondima nguya na Ye ya kobikisa babeli, bolamu pe mawa na
Ye! Soki Asalaki yango, kotelemela ba-teologien nyonso kati
na mboka! Balobaki ekokaki kosalema te, kasi Nzambe asalaki

yango mpo Alakákí yango. Boye tingamá na Bondóki na yo,
Liloba na yo, Mopanga na yo, ndimá Liloba na Nzambe. Nzambe
alobaki bongo, pe yango ekati likambo!
46 Bótala, sikawa, ezwaki ye mikolo misato ya mobembo
kolongwa kuna, ná ba-mbalata-mpunda. Sikawa, ngai
nakokoka kotambola, ntango nazaláká kokengela zamba,
nazalaki kotambola ba-miles ntuku misato [kilométre ntuku
minei na mwambe] mikolo nyonso, na lisobe; pe tozalaki na
makolo lokola batye yango essence, tóloba atá bongo. Kasi
bango, lolenge moko ya kosala mobembo na bango, ezalaki
komata likoló na mbalata-mpunda to—to kotambola na makolo.
Pe asalaki mobembo ya mikolo misato longwa na esika azalaki,
na bongo atombolaki miso, kuna na lisobe, pe amonaki ngomba
yango na mosika.
47 Azuaki Isaka pe akangaki maboko na ye na nsinga. Oyo
biso nyonso toyebi, na Genese 22 awa, ezali elilingi ya Klisto.
Akambaki ye kino na ngomba, akangámá nsinga, lokola Yesu
akambamaki kino na ngomba, Ngomba Kalvari; elilingi ya
Nzambe kopesaMwana na Ye, na ntembe te.
48 Kasi ntango bakómaki kuna likoló, ye pe azalaki na botosi,
Isaka akómaki komituna mituna. Alobaki: “Tata, nkoni yango
oyo, etumbelo yango oyo,móto yango oyo, kasi wapimbeka?”
49 Pe Abraham, ayebaki yango na makanisi na ye, kasi Liloba
ya Nzambe ezalaki wana, alobaki: “Mwana na ngai, Nzambe
azali na makoki ya kopesa mbeka mpo na Ye moko.” Abengaki
esika yango, “Yaweh-Jiré.”
50 Pe ntango akangaki mwana na ye nsinga, atosaki kino
liwa; alalisaki ye na etumbelo, abimisaki mbeli na libenga, pe
amilengelaki mpo na koboma mwana na ye moko. Pe, ntango
asalaki yango, Eloko moko ekangaki loboko na ye, pe elobaki:
“Abraham, kitisá loboko na yo.”
51 Pe na ntango yango, mpate moko alelaki, sima na ye, ná
maseke na yango ya kokangama na lisobe.
52 Bosilá atá kokanisa, epai wapi mpate yango autaki?
Bomikanisela, ekángá yango etóndá na bankosi, bambwa ya
zamba ná ba-chacal, ná banyama oyo baliaka bampate. Azalaki
na ntáká boni mosika na mboka? Pe, lisusu, kuna likoló ya
ngomba, epai mai ezalaka te. Pe autaki kolokota mabanga, na
zinga-zinga, mpo na kosala etumbelo. Mpate yango autaki wapi?
Bomoni?
53 Kasi ezalaki emononeli te. Abomaki mpate yango; ezalaki
na makila. Alobaki nini? “Nzambe azali na makoki ya kopesa
mbeka mpo na Ye moko.”
54 Ndenge nini yo okolongwa na kiti wana? Ndenge nini mwana
wana ya ebosono akobika, to yo na kiti wana, yo na oyo wana, yo

na bokono ya motema? Atá likambo yango ezali nini, “Nzambe
azali na makoki ya kopesa mpo na Yemoko.”
55 Abraham andimaki yango. Tata ya mabota atikalaki sembo
na elaká yango. Pe Apesaki elaká, éte, “Momboto na yo! Lokola
ondimi Liloba na Ngai, kozanga kotala lolenge makambo ezali,
momboto na yo akobótola ekuke yamonguna na ye.”
56 Mpo na nini? Monguna nyonso oyo akotelema, lokola elilingi,
kotelemela Abraham, Abra-…Monguna ya, “Ye mwasi akomi
mobange mingi. Ngai nakomi mobange mingi. Nyonso wana,
pe makambo nyonso mosusu.” Atikalaki bobele sembo na
elaká yango.
57 Sikawa, moto oyo azali na kondima wana, akozua ntango
nyonso Liloba ya Nzambe, kozanga kotala lolenge makambo
ezali. Sikawa, soki okoki kosala bongo te, boye ozali Momboto ya
Abraham te. Yango nde kondima oyo Abraham azalaki na yango,
Momboto na ye.
58 Elaká ya Abraham ezalaki éte “Momboto” na ye, sikawa
Momboto mokonzi na ye pe, ndenge nauti koyebisa bino kala
mingi te. Pe elembo oyoApesi Abraham, ezalaki elembo ya elaká.
Pe Momboto mokonzi, kokokana na Baefese 4:30, ezali “kotiama
elembo na nzela ya Molimo Mosantu,” sima na bango koleka na
momekano. Bómeka kokanisa na ntina na yango.
59 Bamingi bakanisaka bazali na Molimo Mosantu. Bamingi
balobaka bazali na Molimo Mosantu. Bamingi bakoki kolakisa
ba-ndangá pe bilembo na yango ebele. Kasi, atá bongo, soki
yango ekoki kotelema elongo na Liloba oyo te, ezali Molimo
Mosantu te. Bomoni?
60 Ndimá Liloba nyonso, bongo nde okotiama elembo sima na
komekama. Na ntango tondimi elaká nyonso kati na Liloba,
bongo nde totiami elembo ya Molimo, mpo na kotatola elaká.
Wana nde oyo, yango nde oyo Abraham, lolenge asalaki yango.
Na ntango wana, bobele na ntango wana, nde tókozua makoki
ya kobótola ekuke ya monguna na biso. Okoki kosala yango
te libosó na yo kokoma Momboto yango. Bomikanisela, na
Biblia…
61 Nalobelaki na ntina na yango, na Houston to na esika
mosusu,mosusu yango…to, nalingi koloba naDallas.Elembo.
62 Bomoni, mo—Moyuda akokaki kotalisa, kuna na Yisalaele,
éte azalaki Moyuda na nzela ya kokatama ngenga. Kasi Nzambe
alobaki: “Ntango Namoni makila! Pe makila ekozala elembo
mpo na bino.”
63 Bomoi oyo ezalaki na makila ekokaki koya likoló na
mosambeli te, mpamba te, ee, ezalaki bomoi ya nyama, ezalaki
bobele elilingi oyo ekomonisama na Bomoi ya solosolo. Bongo,
shimi yango, makila yango moko, esengelaki ézala motane likoló
na ekuke pe na makonzi ya ekuke.



KOBÓTOLA EKUKE YA MONGUNA SIMA NA KOMEKAMA 9

64 Bapakolaki yango na matiti ya izópe, oyo ezalaka lokola
matiti nyonso, na kotalisáká éte esengami na yo te kozala na
kondima moko ya libanda ya momesano. Osengeli kozala bobele
na kondima moko wana ozali na yango, lokola ozalaka na
yango mpo na kopelisa motuka na yo, mpo na koya na losambo.
Bomoni? Batomingi bakanisaka basengeli kozala elokomoko…
Kasi, te, te, ezali libunga. Bobele kondima ya mokolo na mokolo
nde nyonso oyo osengeli na yango mpo na kopakola Makila.
Yoká Liloba, pe ndimá Liloba, salelá Yango, esili. Kamatá bobele
matiti esika nyonso kuna na Palestine, matiti ya izópe, bobele
mwa matiti oyo ezalaki kobima na esika bitutu epasuki, pe na
zonga-zonga, bazindisi na makila na bango pe bapakoli yango
likoló na libaya pe na makonzi ya ekuke.
65 Pe, bomikanisela, etali ngai te boni bazalaki kati na
boyokani, boni Moyuda yango akokaki kotalisa éte akátámá
ngenga, boni moto malamu ye azalaki, boyokani yangomobimba
ezalaki kolongolama soki e—elembo etiamaki wana te. “Ntango
Nakomona makila,” yango moko.
66 Sikawa, Makila sikoyo, Elembo, ezali te shimi na yango,
shimi ya Makila ya Klisto, mpo Yango esopanaki eleki mibu
nkóto na nkóto.
67 Kasi, bomoni, esika oyo…esengelaki ézala nde shimi kuna,
bomoi kati na nyama ekokaki koya likoló na moto te, mpamba
te bomoi ya nyama ezalaka na elimo te. Nyama ayebi malamu ná
mabe te. Moto nde azalaka na elimo.
68 Sikawa, kasi ntango Yesu, Mwana na Nzambe, oyo abotamá
na mongondo, asopaki Makila na Ye, Bomoi oyo ezalaki kati
na Makila yango ezalaki Nzambe Ye moko. Biblia elobi:
“Tobikisami na Bomoi, na Makila ya Nzambe.” Makila ya
Moyuda te, makila yamoto naMabota te; kasi Bomoi yaNzambe.
Nzambe nde akelaki momboto ya Makila yango, abotami na
mongondo. Atikalá koyeba mobali atá moko te, ye pe te nde…
liki yango pe eutá na ye te.
69 Nayebi éte mingi kati na bino bakolinga kondima éte liki
yango eutaki na ye. Liki ekoki kozala wana te kozanga sensation,
mbeleNzambe alingaki kosala nini na ntango yango? Bomoni?
70 Akelaki liki ná momboto ya Makila, pe yango nde ezalaki
tabernacle ya Nzambe, ya bulee. “Nakotika te éte Mobulami na
Ngai ápola.” Bomoni epai wapi liki eutaki? “Nakotika pemolimo
na Ye na ewélo te.” Nzoto na Ye ezalaki bulee! Oh, la la! Soki
te, soki okoki kondima yango te, ndenge nini okoki komibenga
Moklisto?
71 “Tobikisami na Makila ya Nzambe.” Wana nde esika
kondima na ngai ezalaka. Ezali te kotambola kuna na makila ya
mosakoli te, ezali te kotambola kuna na makila ya moto nyonso
te, to ya molakisi te, to ya teologien te. Totambolaka nde kuna
na Makila ya Nzambe. Nzambe alobi bongo. Akómaki moto.

Abongolaki etúká na Ye. Afandisaki hema na Ye awa, elongo na
biso, pe Akómaki moko na biso. Azali Moboti Mosikoli na biso.
Asengelaki kokóma ndeko na biso, mpamba te yango nde ezalaki
mobeko. Nzambe akómakimoto pe afandaki elongo na biso.
72 Bótala ndenge yango, nakosáláká oyo, Ye oyo autaki na
Ye, Azalaki Nzambe, Molimo, pe Molimo yango ekiti likoló na
mondimi. Na yango, Bomoi oyo ezalaki kati na Mbeka na biso,
biso pe tokokanisami na Bomoi yango.
73 Boye, ndenge nini bakoki komona Bomoi ya Nzambe kosala
kati na bato, pe kobenga Yango eloko ya mbindo, na ntango
Yango ezali kotalisama na biso ya Mbeka na biso? “Ye oyo
akondimela Ngai, misala Ngai nazali kosala, ye pe akosala
yango.” Bomoi na Ye ezongi likoló na mbek-…longwa na
Mbeka, wana tókotia maboko na biso likoló na Yango pe
tomikokanisi biso moko éte tokufi na makanisi na biso moko.
Boye, ndenge nini tokoki kotika bibongiseli kokotisa biso na
bindimeli pe biloko mosusu, pe tóloba éte tondimi Yango? Tosíli
kokufa na makambo wana.
74 Polo alobaki: “Moko te na makambo wana etungisaka ngai,”
mpo akangamaki na etémelo, Klisto. Pe mosala nyonso ya sembo
ekangamaka na etémelo, pe etémelo na ngai ezali Liloba. Pemoto
mosusu nyonso lokola, oyo—oyo abótámi mpenza na Molimo,
etémelo na ye ezali Liloba na Nzambe. Ngai nakangámi na
Yango. Natiá maboko na ngai likolo na Yango. Pe Yango ezuá
esika na ngai, pe ngai namikokánísá na Ye. Toyebaki éte Alakáki
komikokanisa Yemoko elongo ná biso. Yango ememaka kondima
ya solosolo; kondima ya yo moko te, kasi kondima ya Ye; eloko
moko oyo yo ókokonzaka te. Ye nde ákosala yango. Sikawa
bótala. Na ntango yango, pe bobele na ntango yango, ntango e…
nde elaká epesameli yo.
75 Etali te ba-losambo boni okóyá, mbala boni obatisámá;
elongi na liboso, na sima, na ndenge nyonso bolingi. Soki Elembo
yango etiami likolo na yo te, boye opesami makoki moko te ya
koloba éte okangami na Mbeka na yo.
76 Bongo Elembo ya Nzambe ezali nini? Baefese 4:30, elobi:
“BóyokisaMolimoMosantu ya Nzambemawa te, oyo na nzela na
yango botiámá elembo kino naMokolo ya lisiko na bino.” Ezali te
longwa na kolamuka moko kino na mosusu, kasi otiámá elembo
Libela, kino Mokolo oyo osikolami.
77 Pe, bomikanisela, soki otikálá kozala kati na makanisi ya
Nzambe te, okozaláká pe elongo na Nzambe atá mokolo moko te.
Boni bayebi éte Azalaki Mosikoli? [Losambo balobi: “Amen.”—
N.D.E.] Ee, boye, eloko nyonso esikolami esengeli kozonga
na esika oyo yango ékweyaki. Boye soki Ayaki kosikola biso,
ndenge nini tokokaki kosikolama, biso baoyo na ntango moko
tozalaki na ntina ya kosikolama te, pe biso nyonso “tobótámá
na lisumu, tosalámá na lisumu ya nko, toyá na mokili ná lokuta

na monoko”? Ezali kotalisa éte Moklisto ya solo azali eteni ya
likanisi ya Nzambe, liboso mokili, to monzoto, to mopepe, to
eloko mosusu nyonso ézala. Azali ya Seko, pe Ayaki kosikola
biso. Ezali likanisi ya Nzambe, elobami na liloba, etalisami
polele pe esi-…ezongisami na likanisi na Ye.
78 Moboti Mosikoli! Yango nde ntina Nzambe Ye moko
asengelaki kokóma moko na biso, mpo na kosikola. Eloko
mosusu te ekokaki kosala yango. Mwanje akokaki kosala yango
te, eloko mosusu te. Esengelaki Ákita na nse, ámekama lokola
biso, mpo na kosikola biso.
79 Bótala sikawa momboto ya Abraham ya mosuni. Tótala
bayike na mimboto ya mosuni, mpo tóyeba soki Nzambe
akokisaki Liloba na Ye mpo na momboto ya mosuni, oyo ezalaki
Isaka. Tótala bayike na mimboto ya mosuni, oyo bandimaki
elaká mobimba ya Nzambe pe batiaki ntembe te. Sikawa
bókanisa lisusu, ezalaki na bato nkoto zomi mbala nkoto mbala
nkoto na nkoto oyo bakatamaki ngenga ná makambo mosusu
nyonso, kasi bazalaki na bango kaka Momboto ya Abraham te.
Ya solo, “Oyo azali Moyuda na libanda azali Moyuda te; ezali
nde oyo azali Moyuda na kati.” Bango, mingi kati na bango,
bakweyaki, bakweyaki na ndenge yamabempenza.
80 Botala, na lisobe, balobaki: “Biso…” Mokolo ya Pasika, to
na ntango oyo bamelaki mai na liziba, Santu Yoane 6. Bango
nyonso bazalaki kosepela.
81 Yesu alobaki: “Nazali Libanga oyo ezalaki na biliki. Nazali
Lipa oyo euti naNzambe, longwa na Likoló, soki moto alei yango
akokufa te.”
82 Balobaki: “Batata na biso baliaki mána na lisobe, mibu
ntuku minei.”

Alobaki: “Pe bango, bakúfá, mokomoko.”
83 Bakúfá, bózua liloba wana pe bóyékola yango, bótala nini
yango elingi koloba, “Ekabwáni mpo na seko.” Nzoka nde,
bazalakimomboto yaAbraham.Liwa elingi koloba “bokabwani,
kosilisama nye, kobebisama mobimba, kosilisama nye.” Yesu
alobaki bakúfá, moko moko na bango, kasi bazalaki Bayuda
bakatámá ngenga.
84 Bomoni, mawa na biso, ezali te mpo tozali ba-Metodiste, ba-
Batiste, ba-Presbiterien, toyambolaka moke moke, pe makambo
ya ndengewana; zabolo pe andimaka kaka ndenge biso tozosala.
85 Kasi esengeli na yo komikokanisa na Yango. Nzambe nde
asengeli kotatolela Yango, na kotiamáká elembo ya Molimo
Mosantu. Ntembemoko te na ntina na Liloba!
86 Soki olobi: “Ee, sikawa, wana ezalaki mpo na elekomosusu,”
eloko moko ezali kotambola malamu te.
87 Bongo soki moto ayei na mbangu, pe oyebisi yo éte pole ezali
kongenga, kasi akiti na ye na nse ya ndako, pe alobi: “Naboi

yango. Naboi yango. Eloko lokola pole ezalaka te. Nandimi
yango te”? Eloko moko ezali kotambola malamu te ná moto
yango. Mbala mosusu bongó na ye ezali kosala malamu te. Soki
aboi mwa moto na yango pe makoki na yango ya kopesa bomoi,
elokomoko ezali kotambolamalamu te, na bongó na ye.
88 Pe soki moto amoni Liloba na Nzambe, kotalisama polele
liboso na ye, pe kotatolama, bongo na sima amikangi pe
akitisi ba-baridó na ye ya ebongiseli, eloko moko ezali
kotambola malamu te na moto yango, na molimo. Eloko moko
ezali kotambola malamu te na ye. Eloko moko na molimo
ezali kotambola malamu te. Akokoka na ye koyamba Yango
te. “Mokufi miso, kasi ayebi yango te,” azali kokende na
Kosambisama, pe Nzambe nde akozalaMosambisi.
89 Botala malamu, ntango ba—basalaki bongo, pe mimboto
yango sikawa, oyo endimaki Yango, bótala likambo esalemaki.
Tótala malamu bayike kati na bango sikawa, momboto ya
Abraham.
90 Tókamata bana ya Baebele, mpo bango batelemaki ngwi pe
balingaki kosambela ekeko te. Baboyaki kokumbamela ekeko
oyo mokonzi ya mboka asalaki. Esalemaki na elilingi ya moto
mosantu moko, pe, na elilingi ya Daniele.
91 Etalisaki éte bato yaMabota babandaki na ngámbo yamabe,
ya kosambeláká ekeko ya moto mosantu. Ekosuka pe ndenge
moko, ntango bato bakotindama namakasi kosambela bikeko ya
bato. Ebandaki na nzela ya emoniseli, ya Daniele oyo azalaki na
makoki ya kolimbola Liloba, oyo ekomamaki na etutú. Lolenge
wana nde ebandaki, pe lolende wana nde ekosuka, ndenge moko,
na ekeko oyo ya Mabota.
92 Botala malamu, baboyaki kosala bongo. Pe basalaki nini?
Bazalaki momboto ya Abraham oyo batelemaki ngwi na Liloba,
pe babótolaki ekuke ya monguna, ya móto. Basalaki yango. Ee,
Liloba ya Nzambe ezali solo.
93 Daniele, amekamaki na ntina na kosambela Nzambe moko
ya solo. Amekamaki na ntina wana. Pe na ntango ya momekano,
alóngaki momekano. Pe Nzambe asalaki nini, ntango emonanaki
lokola nyonso ekomaki na sukampo na ye, ndenge tokoki koloba?
Pe bayebaki te básala nini. Balingaki kopesa ye lokola bileyi mpo
na nkosi. Kasi Daniele atikalaki sembo na komekama yango,
éte ezali na Nzambe moko oyo ya solo, pe abótolaki ekuke ya
monguna na ye. Nzambe akangakimonoko ya nkosi yango.
94 Mose atikalaki sembo na Liloba ya elaká, liboso ya bamekoli
ya lokuta, Jambres ná Janes, kati na komekama. Botala, Nzambe
akutanaki na ye, na lolenge ya surnaturel, alobaki na ye ákende
kosala makambo yango, kotalisa bilembo yango, pe elembo
moko na moko ekozala na mongongo. Mose akendeki kuna,
na bosembo nyonso. Abwakaki lingenda, pe ekómaki nyoka.

Boyebi likambo esalemaki? Bamekoli bayaki wana pe basalaki
ndenge moko.
95 Sikawa, Mose atombolaki maboko te, mpo na koloba: “Ee,
nabanzi nyonso oyo ezali malamu te.” Atikalaki wana pe
atalelaki Nzambe. Atikalaki sembo. Etalaki te soki bamekoli
bazalaki boni, atikalaki sembo. Pe ntango atikalaki sembo na
etindá na ye, ya kobimisa bato yango na esika wana, ntango
ekuke ya mai ekangaki nzela na ye, Nzambe asalaki éte ázua
bokonzi likoló na yango, pe afungolaki ekuke yango na Likonzi
ya Móto oyo ezalaki kokamba ye. Amemaki bato kino na mboka
ya elaká.
96 Yoswa, mokambi mosusu ya monene. Bobele bato mibale
na…bakendaki na mboka ya elaká, Yoswa ná Kaleb. Bakómaki
na esika ebengami Kades, oyo ezalaki esika ya bosangani ya
bato nyonso ya mokili na eleko wana, na lolenge éte yango
ezalaki ngwendé ya esambiselo. Pe, oh, batindaki banóngi zomi
na mibale mpo na kotala mboka yango, pe bango zomi na mibale
bazongaki.
97 Zomi kati na bango balobaki: “Oh, mosala yango eleki
makasi. Tokokaki mpenza kosala yango te. Ee, bato yango, biso
tozali lokola mabanki pembeni na bango.”
98 Kasi Yoswa asalaki nini? Afandisaki bato kimia. Alobaki:
“Bózela moke. Tozali na makoki koleka mpo na kobótola yango,
atá tozali moke ndenge nini, to motango moke boni tozali.”
Azalaki kosala nini? Azalaki kotelema ngwi na elaká yango:
“Napesi bino mboka oyo,” kasi bóbunda mpo na eteni moko
moko na yango.
99 Ondimi yango, mama? Nzambe asíli kopesa yo lobiko na
bokono na yo, kasi okobunda mpo na eteni moko moko na
yango. “Esika nyonso matambe ya makolo na bino ekoniata,
Napesi bino yango lokola bozwi.” Matambe elingi koloba
“bozwi.” Nyonso ezali ya bino, bilaká nyonso ezali ya bino, kasi
bokobunda sikawampo na etenimoko namokompo na kokota.
100 Sikawa, Yoswa ayebaki nini Nzambe alobaki. Azalaki
momboto ya Abraham. Bomoni? Alobaki: “Nandimi yango,
éte Nzambe apesi biso mboka yango, pe tozali na makoki
koleka ya kokamata yango.” Pe lokola alóngaki komekama,
kotelemela etonga mobimba ya Yisalaele, mabota nyonso pe
bato nyonso babandaki matanga pe balelaki. Yoswa alobaki:
“Bófanda kimia! Nzambe nde apesaki elaká yango.”
101 Atá ozali monene ndenge nini, pe bato batelemeli yo ndenge
nini, pe monganga alobi nini, Nzambe apesi elaká yango. Etali
se Nzambe mpo na kosala yango.
102 Asalaki nini? Ntango akómaki na ebale ya Yolodani,
abótolaki ekuke yango. Yango nde a—asalaki.

103 Yeliko, ekangamaki lokola kóbá na kati ya ekókóló. Asalaki
nini? Abótolaki ekuke yango.
104 Atáko mokolo moko ntango monguna na ye amekaki
kokanga ye, abótolaki ekuke ya monguna na ye na lolenge
mpenza oyo apesaki motindo na mói éte ételema. Mói pe etosaki
ye, pe ebalukaki tempo na ngonga ntukumibale naminei.
105 Nzambe azali sembo na elaká na Ye, etali te nini Ye asengeli
kosala; ekosenga kosilisa makoki nyonso ya Lola liboso Ye átika
Liloba na Ye élongama. Atikálá kopésa elaká moko te oyo Ye
azángá kokokisa. “Nazali Yawe oyo abikisaka bokono na yo
nyonso. Soki batieli babeli maboko, bakobika.” Amen. “Soki
okoki kondima, nyonso ekosalema.”
106 Yoswa andimaki yango, atáko esengelaki na Nzambe
kotelemisa mabelé kobaluka. Atelemisaki yango wana na Nguya
mosusu, Nguya na Ye Moko; éte mokili ebalukaki atá moke
te mpo na ngonga ntuku mibale na minei, kino ntango Yoswa
azuaki elonga likoló ya monguna na ye. Abótolaki bikuke yango.
Ya solompenza. Nzambe azalaka sembo ntango nyonso.
107 Sikawa elingaki kozala malamu soki tozalaki na ntango ya
kolobela bilombe mosusu, kasi natikali na miníti pene na zomi
sikawa. Bótala, bilombe minene nyonso wana, ndenge bazalaki,
pe babundi minene ya kondima, bango nyonso bakufaki, na
ekuke ya liwa. Bango nyonso bakufaki, bobele mpenza na ekuke
ya liwa.
108 Sima na yango Momboto Mokonzi ya Abraham ayaki. Bango
nyonso bazalaki momboto ya mosuni, kouta na Isaka. Kasi
talá Momboto Mokonzi ya Abraham ayei, oyo ezalaki Klisto,
Momboto ya kondima ya Abraham; yango nde biso tosengeli
kozala, tótala naino soki tozali bongo to te. Momboto ya mosuni
ezalaki bobele etaliseli. Bamosusu nyonso babotamaki lokola
bato nyonso, kasi Ye ayaki na mbotama ya mongondo. Bomoni,
yango eutaki na momboto ya Abraham te, na ntango wana, ya
Moyuda. Ye ayaki na nzela ya momboto ya kondima ya elaká.
Na yango, biso tosengeli nde kozala bana na Ye, na nzela ya
Moto oyo.
109 Botala likambo Asalaki. Ntango azalaki na mokili, Alóngaki
pe Abótolaki bikuke nyonso monguna azalaki na yango;
Momboto Mokonzi. Alakaki yango na nzela ya Liloba. Alóngaki
yango. Alóngaki ekuke ya bokono, mpo na biso. Yango nde Ayaki
kosala. Ye, bobosana te, bino babeli, Alóngaki ekuke yango.
Bino nde bosengeli kolónga yango te; Ye nde alóngaki yango.
Bato mosusu basengelaki kolónga bikuke na bango moko. Kasi
bino bosengeli kolónga te; esílá kolóngama. Alóngaki bikuke ya
bokono. Bongo Asalaki nini ntango Alóngaki bikuke ya bokono?
Na kolobáká éte Ako…Nyonso bokosenga na mokili, pe nyonso
bokokanga namokili, Ye akokanga yango na Lola, Apesi biso ba-
fungola ya ekuke.

110 Alóngaki ekuke ya maséngíniá, na nzela ya Liloba. Pe
ba-fungola yango ezalaki: “Bótelemela monguna, pe akokima
mosika na bino.” Alóngaki nyonso wana; Alóngaki bokono
nyonso.
111 Alóngaki liwa, pe Alóngaki lifélo. Alóngaki liwa ná lifélo.
Alóngaki eloko oyo bamosusu bakokaki kolonga te, mpo
bazalaki baoyo ya momboto ya mosuni. Oyo azali Momboto ya
molimo. Alóngaki ekuke ya nkunda, pe Asekwaki mokolo ya
misato, mpo na kolóngisama na biso.
112 “Pe sikawa tozali koleka balóngi.” Tozali bobele kokota
kati na yango, lokola libula, “Koleka balóngi.” Sikawa tozali
kobunda na monguna oyo asíli kolóngama. Bokono esíli
kolóngama. Liwa esíli kolóngama. Lifélo esíli kolóngama.
Nyonso esíli kolóngama. Oh! la la! Ebongaki názala monene
mbala mibale, sikawa mbala mosusu nazali komiyoka malamu
mbalamibale. Tozali kobunda namonguna oyo asíli kolóngama.
113 Ezali kokamwa te éte Polo akokaki koloba, ntango bazalaki
kobongisa esika, mpo bákata ye motó, alobaki: “O liwa, wapi
esweli na yo? Lakisá ngai esika okoki konyonga pe kogangisa
ngai. Nkunda, wapi elónga na yo, pe okanisi éte okosilisa ngai
kuna? Nakolakisa yo esika moko oyo etikalá mpamba kuna;
pe ngai nazali kati na Ye, Akosekwisa ngai mokolo ya suka.”
Monguna alóngámá!
114 Momboto Mokonzi ya Abraham! Sikawa, momboto ya
mosuni ekokaki kotalisa Yango te. KasiMombotoMokonzi akoki
kolonga, Asílá kolonga, mpamba te Akendeki liboso na biso pe
Alóngaki bikuke nyonso mpo na biso. Azali sikawa, sima na
mibu nkoto mibale, Azali elongo na biso, Molóngi na nguya.
Alóngaki bobele bokono te…Alóngaki bokono. Alóngaki pe
maséngíniá. Alóngaki banguna nyonso. Alóngaki liwa. Alóngaki
lifélo. Alóngaki nkunda, pe Asekwaki. Pe sima na mibu nkoto
mibale, Ye oyo awa elongo na biso, na sima na nzanga oyo,
komitalisáká Ye moko, Molóngi na nguya! Amen. Azali naino
awa, na bomoi, kotatoláká elaká na Ye, Momboto Mokonzi ya
Abraham! Oh! la la! Pe monguna ako…
115 “Akolonga bikuke ya monguna na ye.” Epai na bango,
Momboto, Atelemi awa na bomoi mpo na Komitatola epai na
banani? Epai na Mimboto oyo ebongisámá liboso oyo bakoki
komona yango. Alóngaki yango. Baoyo, sima na komekama na
ye, ya elaká ya Liloba, batiámaki elembo na Molimo Mosantu,
kati na Nzoto ya Klisto, epai na bango etatolami (nini?) éte
Baebele 13:8 ezali solo. Batiámi elembo kuna na kati na Molimo
Mosantu, Molimo Mosantu oyo ezalaki na…Abraham amonaki
yango liboso; na kondima andimaki yango. Pe sikawa toyambi
Yango, na kotáláká lisusu na elaká ya oyo Alobaki. Pe Yoane
14:12 etatolami na mikolo oyo ya suka, na Molóngi Ye moko, oyo
asékwá.

116 Mwango moko boye te; kasi Moto moko, Klisto, Molóngi.
Lingómbá na ngai te, lingómbá na ngai ba-Batiste te, to oyo
ya bino ba-Presbiterien, ba-Metodiste, to ba-Pantekotiste te, na
yango te; kasi na nzela ya Yesu Klisto. Azali na bomoi lelo.
Asekwaki likoló na yango, mpo na kolóngisama na biso.

117 Pe lokola Azali na bomoi, Alobaki été biso pe tozali
na bomoi. “Moto akobika bobele na lipa te, kasi na Liloba
mobimba,” eteni ya Liloba te, na “Liloba nyonso oyo ebimaka
na monoko ya Nzambe.” “Nazali Lisekwa pe Bomoi. Ye oyo
akondimela Ngai, atá akufi, akozala na bomoi. Moto nyonso oyo
azali na bomoi pe andimeli Ngai akokufa te. Ondimi yango?”
Kamatá bikuke ya monguna nyonso!

118 Ndenge nini akokaki kolónga Bosworth, na ntango
Nzambe…Bosworth azalaki kati na Molóngi. Pe wana nde
ntina oyo alobaki: “Ngonga ya esengo mpenza koleka na bomoi
na ngai ezali nde sikaoyo.” Ah-ha. Ayebaki Molóngi ya Nguya
wana. Elikia na ye ezalaki epai na Ye. Oh! la la! Sikawa tokoki
koyemba:

Na bomoi, Alingaki ngai; na kokufa, Abikisaki
ngai;

Na kokundama, Amemaki masumu na ngai
mosika;

Na kosekwa, Alóngisaki ngai ofelé mpo na
libela;

MokolomokoAkozonga, Omokolo ya nkembo!

119 Mpo na baoyo bazali komonana lokola balóngami. Eddie
Perronet, nakanisi ezalaki ye, akokaki koteka banzembo na ye ya
Baklisto te. Moto moko te azalaki kosepela na yango. Bazalaki
na ntina na yango te. Oh, alóngamaki, kasi mondimi! Mokolo
moko, Molimo Mosantu ekitelaki ye. Ekuke ya monguna na
ye, oyo alingaki kozua mikanda na ye te! Molimo esimbaki
ye, pe azuaki ekomeli, Nzambe atikaki ye kokoma loyembo ya
bofungoli masanjoli.

Banso bábélela nguya ya Nkombo na Yesu!
Tiká éte Banje bángumbama;
Bóyá na motóle ya mokonzi,
Pe bólatisa Ye motóle ya Nkolo ya nyonso.

120 Mokufi miso Fanny Crosby, mokolo moko. Alobaki: “Ntina
na yango nini mpo na bino?” Basusu…Ye mwasi yango atekaki
makoki na ye ya bokulutu te lokola mo-Pankekotiste Elvis
Presley asalaki, to lokola Boone ya lingómbá yaKlisto asalaki, to
lokola Red Foley asalaki, kotekáká makabo na bango na mokili;
bazali na ba-mituka Cadillac ebelé, ná ba-disque ya wolo ya ba-
milió ya ba-dollar. Kasi Fanny Crosby atelemaki sembo na esika
na ye. Abélelaki:



KOBÓTOLA EKUKE YA MONGUNA SIMA NA KOMEKAMA 17

Koleka ngai te, O Mobikisi malamu,
Yoká kolela na ngai ya komikitisa;
Wana Okobenga bamosusu,
Koleka ngai te.
Yo nde Liziba ya kobondisama na ngai nyonso,
Koleka bomoi mpo na ngai,
Nazali lisusu na nani na mokili soki Yo te?
To nani na Likolo soki Yo te?

121 Balobaki: “Ekozala boni soki miso na yo ezali ya kokufa
ntango okokóma na Lola?”

Alobaki: “Nakoyeba Ye, atá bongo.”
Balobaki: “Okoyeba Ye ndenge nini?”
Alobaki: “Nakoyeba Ye.”
Balobaki: “MadameCrosby, okoki kozuamilió ya ba-dollar.”
Alobaki: “Nazali namposa yamilió ya ba-dollar yango te.”

122 “Okoyeba Ye ndenge nini?” Alobaki:
Nakoyeba Ye, nakoyeba Ye,
Pe lokola mosikolami, nakotelema na mopanzi
na Ye;

Nakoyeba Ye, nakoyeba Ye.
123 “Soki nakoki komona Ye te, nakosimba bilembo ya nsete na
maboko na Ye.” Alóngaki ekuke yamonguna na ye. Iyo.
124 Soki ozali kati na Klisto! Alobaki: “Soki boumeli kati na
Ngai, pe Maloba na Ngai eumeli kati na bino; bósenga fungola
nyonso bolingi, bósenga ekuke nyonso bolingi kokonza; bósenga
oyo bolingi, pe yango ekopesamela bino. Soki boumeli kati na
Ngai, pe Liloba na Ngai eumeli kati na bino, bokoki kobótola
ekuke nyonso ya monguna oyo ekoya liboso na bino.” Bozali
Momboto mokonzi ya Abraham.
125 Ekuke ya ndenge nini etelemi liboso na yo? Soki ezali
bokono, ozali kolekamolóngi mpo na yango. Boye tokoki koloba,
koyemba loyembo oyo kitoko ya kala:

Elaká nyonso na Buku ezali ya ngai,
Mokapo nyonso, eteni nyonso…pe ya
Nzambe,

Natii elikya na bolingo na Ye ya Bonzambe,
Mpo elaká nyonso na Buku ezali ya ngai.

126 Tozali koleka molóngi, pe Momboto ya Abraham akobótola
ekuke ya monguna! Na ntango balobi éte Makambo oyo ekoki
kosalema te, na ntango balingi kobenga Yango makambo ya
zabolo, to ya Belezebula, to eloko nini mosusu, na ntembe te
Nzambe akolónga bikuke nyonso pe akokonzamonguna.

Tóbondela.

127 Nkolo, tiká éte Momboto ya Abraham…Nayebi éte
bakomona Yango, Nkolo. Ndenge nini Liloba yango ekoki
kokweya kozanga kokóma na Mabelé wana ya solosolo?
Nabondeli éte básosola sasaipi. Tiká éte moto nyonso oyo
akokota namolongo yamabondeli ábikisama.
128 Nkolo, soki bayike bazali naino awa, baoyo basali naino
liyamboli na bango te, batelemá na miso ya bato te pe batelemá
mpo na Klisto te, babelemi mpo na koboya bindimeli pe biloko
ekúfá ya malili pe mimesano nyonso oyo ememaki bango mosika
na Yo. Tiká éte bátélema sikaoyo, pe báloba: “Nakoyamba Ye
lokola Mobikisi na ngai.” Na bongo Yo pe okozua ngambo na
bango na Mokolo wana.
129 Wana togumbi mitó, soki bato bazali baoyo balingi kotelema
mwa ngonga moke, mpo na libondeli, báloba: “Nalingi kozua
ngambo na Ye sikawa, mpo Ye ázua ngambo na ngai na Mokolo
wana, Liboso na Bonzambe na Ye.” Nasengi na yo, pe napesi yo
libaku malamu mpo nkombo na yo étiama na Buku ya Bomoi,
soki olingi kotelema. Nazosenga na yo te éte ókota na lingómbá
moko. Názosenga na yo éte óyá epai na Klisto, soki ozali awa pe
oyebi Ye te.
130 Nzambe ápambola yo, mwana mobali. Mosusu azali, lobá:
“Na—nalingi kotelema sikawa.” Nzambe ápambola yo, madame.
Nzambe ápambola yo, ndeko na ngai ya mwasi. “Nalingi…”
Nzambe ápambola yo. Nzambe ápambola yo. “Nakamati
mokano na ngai, na mpokwa oyo.” Bato malamu oyo, mibali ná
basi, batelemi: “Nakokamatamokano na ngai, nampokwa oyo.”
131 Bongomokolo wana ntangomonganga akoloba: “Ee, likámá;
makila na ye ezali kosopana, liwa ezali likolo na ye, to na ye
mwasi.” To, na ntongo moko boye, okokanisa lisusu kotelema na
yo. Otelemi mpo na Ye sikawa.
132 “Soki oyoki Ngai nsoni namiso ya bato, Ngai pe nakoyoka yo
nsoni liboso na Tata na Ngai pe Banje ya bulee. Kasi soki otatoli
Ngai na miso ya bato, Ngai pe nakotatola ye liboso na Tata na
Ngai pe Banje ya bulee.”
133 Nzambe ápambola yo, ndeko na ngai ya mwasi. Bamosusu
bakoki kozala na esikamoko kuna na balkó? Sikawa,wana tozali
kozela. Bamosusu, awa na esika monene oyo? Malamu. Nakozwa
se maloba na yo, moninga.
134 Soki Liloba ekwei na Mabelé malamu, lokola elenge mwasi
wana na libulu ya mai, a—asosolaki. Atálísámáká na Likoló,
bandá na kozalis-…liboso na kozalisama ya mokili. Ntango
Pole yango ebetaki Yango, ayebaki Yango.
135 Nzambe ápambola yo, ndeko na ngai ya mobali. Azali
mpenza malamu…Nzambe ápambola yo, ndeko na ngai ya
mobali. Mbala mosusu osálá makambo minene na bomoi na yo;
sikawa, ozali kosala likambo ya monene koleka nyonso osálá,
kotelema mpo na Klisto.

136 Tata na biso na Likoló, momboto euti kokweya na mabelé,
na mpokwa oyo. Tomoni Bomoi kobanda kokóla. Mibali pe basi
batelemi, pe liso ya Nzambe oyo emonaka nyonso, Oyo azali na
bisika nyonso, na boyebi nyonso, na nguya nyonso, amoni bango.
Bazali ya Yo, Tata. Nabonzi bango epai na Yo sasaipi, lokola
bilembo ya elonga.
137 Tiká éte likambo oyo bango basali ya kotelema wana na
ngonga oyo, koyebáká oyo bango basali, koyebáká oyo yango
elingi koloba, éte batelemi mpo na kozua mokano na bango
elongo ná batiolami moke ya Nkolo. Tiká éte bátikala sembo
libela kino na Mokolo wana bakotelema liboso ya Bozali na Yo,
bongo Mongongo kitoko wana ekoloba: “Iyo, mokolo moko na
Baton Rouge, tó na mwa esika moko babengi Denham Springs,
ye azuaki ngámbo na Ngai, Tata, sikawa Ngai nakozua ngámbo
ya ye mobali, to ye mwasi.” Salá yango, Nkolo. Bazali ya Yo, na
Nkombo na Yesu. Amen.

Nzambe ápambola bino, mpo na ngámbo boponi. Tiká éte
Nzambe…
138 Sikawa bósala likambo moko oyo mpo na ngai. Bóluka, soki
bofandaka pembeni na bakengeli oyo, bókutana na bamosusu
kati na bango, bósolola na bango. Soki naino bobatisámá te,
na libatisi ya Baklisto, bósala yango. Bóluka kozala elongo na
bandimi sikawa, bandimi oyo ya solosolo, bandimi ya maloba te;
bandimi ya solosolo.

Wana tozali kobondela, tóbondelampo namiswále oyo.
139 Tata na Likolo, miswále oyo ezali kokende sikawa; na bisika
oyo, ngai nayebi te. Mbala mosusu papa mobange moko akúfá
miso afandi awa na esika moko boye ya mwa liziba, kozeláká
éte muswále oyo éyá; mwa bebé moko alali kuna na mbeto ya
lopitalo; mama moko atelemi, elikia esili, azali kozela bozongi
ya muswále yango. Tata na Likoló, nabondeli éte Óbila yango.
Pe lokola elembo ya Bozali na Yo lelo, pe kondima na biso epai
na Yo na ndenge touti koteya Liloba na Yo, tiká éte kondima oyo
ezalaki na Abraham, pe kondima oyo Yesu Klisto atalisaki pe
apésá biso, tiká éte ébíla miswále oyo pe ébikisa moto nyonso
oyo bakotia yango likolo na ye. Totindi yango, na Nkombo na
Yesu. Amen.
140 Sikawa bózela moke, liboso tóbenga molongo ya mabondeli.
Nzambe na nguya nyonso pe ya nguya, Oyo azali monene, Oyo
akoki na nyonso…Bólimbisa, baninga, na—nalingi nábanda
kobondela mpo na babeli, pe na…Mbala mosusu, ntango
tokokóma wana, ekoki kosalema éte ná—nálobela yo likambo
moko te; bamosusu kati na bino bakoki kokende liboso na yango.
Ózala nani, soki atá otelemaki te, eleki mwa ntango, pe oyebi
mpenza te…
141 Soki ozali mondimi na lingómbá moko, ezali malamu, kasi
yango ekoki te. Bomoni, elenge mokambi mozui wana azalaki

mondimi na lingómbá. Bomoni? Atunaki Yesu ásala nini mpo
ázua Bomoi na Seko. Ayambaki Yango te. Akendeki na ye. Wana
mpenza bozoba eloko oyo elenge mobali yango asalaki. Bósala
lokola ye te. Boyebi lisusu mbala ya suka atalisamaki? Sima na
mwa ntango, afulukaki. Akómaki na bozui mingi koleka. Kino
na ntango moko atá bibómbelo na ye etóndaki meké. Kasi sima
na yango tomoni kotalisama na ye ya suka, na lifelo, na minioko
yamóto. Te, bótika te éte ékómela bino. BóyambaKlisto.
142 Bino bilenge, bino bilenge basi, bilenge mibali, oyo bokómi
na mbongwana na bomoi, nasengi na bino bósala yango. Bóyoka
ngai, lokola—lokola ndeko na bino, oyo alingi bino. Nazali awa
mpo nalingi bino. Nalingi Nzambe, pe nalingi bino, pe nakoki
kolinga Nzambe te soki nalingi bino te.
143 Nakosepela mingi, soki ozali na bolamu ya koloba, óloba
yango mpo na mwana na ngai ya mobali oyo kuna, to na moko
na bana na ngai. Tiká ngai na…Ngai, názanga na ngai yango.
Moboti nyonso akosepela ndenge wana; Nzambe pe. Bomoni?
Bólingaka bato na Ye. Bólinganaka.
144 Okoloba: “Mpo na nini ozali kopamela bango?” Bolingo ya
solosolo esembolaka.
145 Soki mwana na yo afandi na balabala; okoloba: “Ee, Junior
afandi kuna. Asengelaki kosala bongo te, kasi nalingi kobebisa
esengo na ye te.” Olingaka ye te. Bakoboma ye kuna. Soki
olingaka ye, okozua ye pe okobeta ye mbata na sima. Okosala
éte átosa.
146 Ndenge wana nde Nzambe asalaka. Bolingo esembolaka, pe
yango nde bolingo ya solosolo.
147 Na ntango motei moko atelemi pe atiki bino basi bókata
suki, bópakola pe bósala makambo wana, pe asemboli bino te,
bolingo ya solosolo ezali wana te; pe atelemeli yango te. Pe
atiki bino mibali bóbala mbala misato to minei, ná makambo
nyonso mosusu wana, pe bókoba ná yango, bolingo ya solosolo
ezali wana te. Atiki yo ókota na lingómbá, pe akobeta yo mwa
mbata na mokongo, akosepelisa yo na bindimeli moko boye, pe,
“Wana nde nyonso oyo osengeli kosala, ezali kokota na lingómbá
mosantu,” bolingo ezali wana te. To, pe, ye moko mobali yango,
asili kobunga mpenza, azomona te.
148 Bolingo ya solosolo esembolaka, pe ekozongisa yo na Liloba
ya Nzambe.
149 Bótala Yesu, ndenge, oyo Alobaki, mpamba te Alingaki
bango, mingi mpenza na lolenge éte Akufelaki bango, na ntango
oyo bango bazalaki kutu kosenga éteMakila na Ye ésopana.
150 Sikawa, tiká éte Molimo Mosantu monene…Nalingi kozela
mwa moke. Nazali kozela kino kopakolama ya Molimo Mosantu
ékita likolo na ngai, liboso tóbanda.Nazali koteya. Natondi bino,
mpo na lisalisi na bino.

151 Sikawa, moto nyonso oyo azali awa, ózala wapi, atá esika
nini na kati ya ndako oyo, bondelá mwa miniti moke, lobá:
“Nkolo Yesu, sungá ngai! Sungá ngai! Tiká násimba elamba na
Yo.” Yesu alobaki, boyebi, ntango mwasi wana asimbaki elamba
na Ye, Ayokaki yango te, na nzoto, kasi Abalukaki pe ayebaki
nani mwasi yango azalaki pe oyo asalaki. Azali Yesu moko wana
na mpokwa oyo, Nganganzambe Mokonzi oyo akoki koyokela
biso mawa na bolembu na biso.
152 Bondimi, moko na moko na bino sikawa, éte yango ezali ya
solo, éte Nzambe oyo apesaki elaká yango, mbalamoko lisusu (pe
tiká Átalisa yango) éte tozali kobika na ntango ya Sodome? Boni
bandimi yango, kati na ndako oyo, bótombola loboko.
153 Tozali kobika, ndenge ezalaki, na Sodome. Lolenge ya
makambo nyonso etondi na bosoto, lolenge ya makambo ya
mokili, nyonso, lolenge ya lingómbá, lolenge ya politiki. Eloko
moko ezali te. Politiki ezali ya kobeba mpenza. Lolenge ya
makambo, na bisika nyonso, ba-diktatére na biso, nyonso ekomi
ya kopola. Lingómbá pe ekómi ndenge moko. Mabota pe ekómi
ndenge moko. Ezali se ya kopola, Sodome!
154 Bongo, bóbosana te, Nzambe ayebaki yango liboso na bino,
boye bómikanisela Alobaki Akomitalisa Ye moko kati na mosuni
ya moto, pe kosala ndenge Asalaki liboso na Sodome, liboso
éte Mwana na elaká áyá. Alakaki kotinda moto oyo akoya
liboso na Mwana na elaká, ndenge Asalaki na mbala ya liboso,
oyo akotalisa; pe Alobaki: “Na ntango Mwana na moto azali
komonisama.”
155 Nayebi yo te. Ee, Mademwazéle Thompson, bokono ya
basi pe mpasi wana, ondimi éte Nzambe akobikisa yo? Okoki
kondima yango? Okondima? Mademwazéle, Mademwazéle
Thomas, ondimi éte Akobikisa yo? Boye, tómbolamaboko.
156 Mwasi moko afandi mpenza sima na yo. Azali kobondela.
Azali na arthrite.
157 Oyo afandi mpenza pembeni na ye, ezali bokono ya
estomá, azali pe kobondela. Bokozanga yango, bozali kokeba te.
Bofandaka awa te. Bofandaka na Mississippi. Bozali Misie ná
Madame Stringer. Soki bondimi na motema na bino mobimba,
Yesu Klisto akobikisa bino. Soki bokoki kondima yango.
Bondimi? Boye, bokoki koyamba yango. Malamu. Bótombola
mabokompo ‘te bato bámona éte ezali bino.
158 Nayebi bato yango te. Namóná bango te, na bomoi na ngai.
Osengeli kondima, moninga. Azali Komitalisa. Bondimi yango,
namotemamobimba? [Losambo balobi: “Amen.”—N.D.E.]
159 Mpo na nini oningisi motó, misie, pe otali ngai ndenge
wana? Iyo, misie. Lokola osali bongo, nakosolola na yo mwa
moke. Ozali lokola mobange mobali malamu oyo ofandi awa,
ozali kotala ngai. Atalaki ngai, na bosembo mpenza. Andimaki
yango. Ozali kobondela mpo na moto moko azwá paralysie.

Kasi—kasi likambo mpenza ozali kobondela mpo na yango, ozali
na bosenga, ozali koluka libatisi ya Molimo Mosantu. Ya solo.
Iyo. Ya solo. Soki ondimi yango! Madame, ozali koluka mosala.
Libanda na yango, mpo óyeba éte nazali mosakoli na Nzambe, to
mosali, basalá yo lipaso mbala mibale. Etíká yo lokola na mwa
bolembú. Mpasi ndenge na ndenge, bokono ya molimo. Nalingi
koyebisa yo éte yango nyonso esili. Kondima na yo ebikisi yo.
160 [Maloba mazangi na eteni oyo ya bande—N.D.E.]…afandi
pembeni na yo kuna. Azali kobondela. Talá awa. Ayoki yo, pe
osili kosimba Ye. Nayebi yo te, kasi Ye ayebi yo. Nakoyebisa yo
likambo oyo ozalaki kobondela na ntina na yango. Ondimi na
motema na yo mobimba? Ozali na bokono na vésicule biliaire,
ozali kobondela. Ondimi éte Nzambe akobikisa yo pe akopesa yo
lobiko?Nkombo na yoMadameSmith. Ya solo. Tombola loboko.
161 Bomoni, Azali Komitalisa. Ezali nini? Ezali Momboto ya
Abraham, kondima oyo Abraham azalaki na yango, Nkolo Yesu
Klisto katikati na biso, kotatoláká Liloba na Ye, ná bilembo
ékolandáká.
162 Banani, tosengeli kobondela mpo na bakálati boni,
bótombola maboko, ozali na kálati? Oh, malamu tóbanda
molongo ya mabondeli.
163 Bomoni, bososoli, boye te? Sikawa molimo yango ezali kaka
te…Yango ebikisaka te. Yango etalisaka bobele éte Ye azali
awa. Bakengeli na bino bazali na bokonzi se ndenge moko ya
kobondela mpo na babeli. Basalaka yango te; te, na ntembe te.
Kasi ba—kasi bazali na bokonzi se ndenge moko, “Bilembo oyo
ekolanda bandimi.”
164 Sikawanalingi éte baninga na ngai bakengeli oyo bazali awa.
(Ezali likambo te, kobenga baoyo bazali awa…?…)
165 Bakengeli boni awa bandimi na motema mobimba, batei oyo
bazali awa, oyo bandimi? Oh, matondi na bino. Nayebi te soki
bokolinga kotelema? Bóyá awa, bótelema mwa moke elongo na
ngai, awa, mpo na kobondela mpo na babeli. Bóya awa. Sikawa
bótala malamu ndenge kobikisama na bokono ekosalema, bótala
oyo ekosalema.
166 Nalingi éte bóyá, bósala mi—milongo mibale awa. Nákokita
kuna pe kala mingi te, mpo na kobondela mpo na babeli. Nazali
na mposa ya bakengeli oyo bazali na kondima, oyo balingi
komitalisa lokola bandimi, éte bondimi, éte koya na bino awa,
bozobika bomoi ya bulee, ya peto. Bómikanisela, bótala baoyo
bazali koya awa, bazali kotalisaNsango-malamu yaKlisto!
167 Ndeko Blair, nayebi éte ozali kuna, yo to Ndeko Pat.
Bokoki kosala milongo mibale yango ndenge bosalaka yango na
momesano, soki bolingi, yo ná Ndeko Pat.
168 Bakengeli ya kondima, oyo bakondima! Sikawa, bótala,
soki Nzambe akoki Komitalisa boye na nzela na Liloba na Ye,

ná Liloba na Ye, boni bayebi éte Biblia, Yesu alobaki boye:
“Bilembo oyo ekolanda baoyo bakondima. Soki batieli babeli
maboko, bakobika”? Bakengeli, boyei awa mpo na komitalisa
lokola bandimi. Boye te? Bozali bandimi (boye te?), soki te
bolingaki kotelema awa te. Sikawa Yesu alobaki nini? “Bilembo
oyo ekolanda baoyo bakondima.” Ngai pe nazali mondimi elongo
na bino.
169 Nákoya kuna na nse. Baoyo bazali bato na biso, pe biso tozali
babateli ya bitonga oyo. Nazali koya na nse mpo na kobwaka
moniámá na ngai na oyo ya bino sikaoyo, kotia maboko na ngai
elongo na oyo ya bino. Pe ntango bato oyo bakoleka, soki ozali
na likambo soko nini oyo ezali kotia mwa ntembe na likanisi na
yo, bimisá yango sikawa; mpo ’te ntango bato oyo bakoleka, boye
moko na moko na bango oyo akoleka, pe totieli bango maboko,
bakobíkisama. Bokondima sikawa namotema na binomobimba,
bino nyonso? [Batei balobi: “Amen.”—N.D.E.]
170 Bato boni awa bakobanda kobondela mpo na baninga wana
bakolekáká, bótombola loboko: “Nakobanda kobondela.”
171 Bóbosana te, ekokaki kozala tata na yo, mama na yo, mwana
na yo ya mwasi to ya mobali, ndeko na yo ya mwasi to ya mobali.
Soki ezali baoyo ya yo te, azali ya moto moko boye, oyo akoleka
na molongo oyo. Bongo soki ezalaki bango, pe bazalaki kokufa
na cancer, to na bokono moko boye ya mabe mpenza, olingaki
te kosepela éte bato bázala mpenza na bosembo? Na ntembe te,
tolingaki kosepela.
172 Sikawa, nandimi, ndenge nini boko…Sikawa baoyo na
molongo oyo awa, na nzela oyo, bótelema na mopanzi wana,
ná kálati ya mabondeli. Bótelema na mopanzi oyo kuna, baoyo
nyonso bazali na ngámbo ya mobali. Sikawa, na lolenge wana,
bózelisa ngámbo oyo ya mwasi; tókokotisa mobulu, bomoni, pe
boyebi te ndenge, oyo tozali kosala.Malamu, baoyo nyonso bazali
na ngámbo oyo, bótelema awa. Sikawa, baoyo nyonso bazali
na ngambo ya loboko ya mobali, bóyéla boye, mpo bokokita,
bokoya boye.
173 Pe bokokende ndenge nini, bakobimela ndenge nini, Ndeko
Borders? Bakobimela na ekuke ya mopanzi, bakobaluka boye pe
bakoti lisusu kati na ndako.
174 Boye, ntango tokobenga mopanzi oyo, kala mingi te,
bakotelema. Pe tótala sikawa nini…Malamu, baoyo bazali na
ngámbo oyo, bóbaluka na mopanzi oyo awa. Bósimba bakálati
na bino ya mabondeli, bóleka na mopanzi oyo. Pe bino baoyo
bozali na balkó, bókita mpo na kokutana na bango na suka
ya molongo kuna. Sikawa baoyo bazali na loboko ya mwasi,
bókende kuna na mopanzi ya mwasi. Na bongo, bomoni,
bokosala molongo na bino pe bokozongela kuna; bokobaluka,
bokobaluka kuna. Bomoni? Pe bokolandamolongo yango ndenge
ebaluki, boye tokosanganasangana atá moke te.



24 LILOBA LILOBAMI

175 Na sima bino baoyo bozali kuna na balkó, bózua bisika
na bino na banzela wana, pe bókótaka ntango bango bazali
kopusana.
176 Sikawa, sikawa bóbanda kopusana kuna na sima, moko na
moko, bópusana kuna na sima kino bokokutana na molongo oyo
awa. Bóyéla boye, kino awa, bóbanda koyéla boye mpo bókota
na molongo oyo awa.
177 Oh, nini ekokaki kosalema sikawa! Nini ekokaki kosalema!
Oyo ekozala ntango oyo likambo moko esengeli kosalema.
Malamu.
178 Sikawa, bongo nde, bózonga sima na nzela wana, pe bókota
na molongo, ndenge wana. Bólanda nzela oyo. Ndenge wana
nde sikawa.
179 Pe sikawa ntango bozali ya kotelema, bino nyonso bótelema,
tolingi kobondela. Pe liyangani oyo ekobondela elongo na ngai,
mpo na kobíkisama na bino. Bózala bobele na kondima sikawa.
Pe bózala te na…
180 Bóyéla boye, kunampenza na sima, bóyéla boye pe bókóta na
molongo oyo awa. Bóyéla na mopanzi, bósala molongo moko ya
monene. Bóyéla boye na nzela wana, pe bósala molongo moko.
Ndenge wana.
181 Moto nyonso ázala kobondela. Bózala mpenza kati na
kondima sikawa. Bókipé te ndenge bato batondi. Bóbosana
te, to—tozipami na Bozali ya Yesu Klisto, ezali kotalela biso
éte tókumisa oyo Ye asili kosala kati na biso, na kondimáka
Liloba na Ye.
182 Eza malamu. Ekozala n’ango malamu. Nabanzi molongo
yango ezali kokota malamumpenza.
183 Sikawa wana bango nyonso batelemi, nasengi na moto
nyonso sikawa, oyo azali awa, águmbamotó.
184 Nkolo Yesu, ekosalema kala mingi te. Mokano esengeli
kozuama sasaipi. Tondimi éte Yo ozali awa? Tolingi Yo? Tozali na
kondima, Nkolo, oyo ekoki mpo na oyo tolingi kosenga? Bato oyo
bazali komikokanisa na nzela ya kotelema na molongo. Nkolo,
tiká éte ézala mpo nampamba te. Tiká éte ézala, Nkolo, éte wana
bakoleka awa, moko na moko áleka lokola éte bazalaki koleka
na nse naKlisto, mpamba te toyebi éte Ye azali awa. Pe tobondeli
éte báyamba lobiko ya nzoto na bango. Nandimisami éte atá na
bampóso ná bampóso oyo ekolanda, bato oyo bakozala kokende
epai ya bakengeli na bango, basi oyo bazalaki na bokono ya
basi, bokono ya estomá, mibali oyo bazalaki na prostate, bokono
ya ndenge na ndenge, bakobikisama, bakoloba: “Boyebi, eloko
yango etiki ngai,” mpo bazali Liboso na Yo. Tiká éte báyá koleka
sikawa pe—pe bázua mbano ya likambo oyo Okufelaki. Bazali
Momboto ya Abraham, pe Olóngaki mpo na bango. Tiká éte báyá
kozua oyo Osílá kopesa bango.

185 Pe, Satana, osili kotalisama polele mpenza na mpóso oyo, na
lolenge éte oyebi éte osíli kolongama. Yesu Klisto alóngaki yo na
Ekulusu. Asekwaki na mokolo ya misato, mpo na kolóngisama
na biso, pe Azali elongo na biso sikaoyo. Kondima na biso ezali
kotalela Ye, pe ezali mosika na yo to na nyonso oyo yo osílá
kosala. Tiká bato oyo, na Nkombo na YesuKlisto.
186 [Ndeko Branham ná batei bazali kotiela babeli maboko pe
kobondela mpo na moko na moko oyo azali na molongo ya
mabondeli. Maloba mazangi na eteni oyo ya bande—N.D.E.]
…?…
187 Tosali bobele ndenge Molakisi atindaki biso tósala. Boni
kati na bino baoyo boleki na molongo yango, bondimi éte
bokobikisama, tómbola loboko likoló. Ngai pe natomboli oyo ya
ngai elongo na bino.
188 Likambo tozalaki kosala kuna, mpo na kosilisa, lokola
etonga ya batei kuna; mingi kati na bango bazalaki kobela,
nayebaki yango, kasi bazali komeka kosala makasi mpo na
kokotisa bandimi ya losambo na bango, atá soki bakokota
to te. Oyo wana nde babateli mpate ya solosolo. Pe Molimo
Mosantu alobaki na ngai: “Salá éte básimbana na maboko.”
Tosangisaki mitema pe miniámá na biso elongo, ná mabondeli
na biso, elongo.
189 Yesu, bikisá bango, pe. Pe kómisá bango bakengeli ya
makasi, makasi kati na Liloba ya Nkolo.
190 Tiká éte Nzambe, bandeko na ngai, tiká Ápesa bino bamposa
nyonso ya mitema na bino. Tiká éte bókoka kosalela Ye mikolo
nyonso, pe bózala na nguya ya Nzambe na bomoi na bino, mpo
na koteya etonga ya bato malamu oyo. Tiká éte Yesu Klisto, Oyo
auti kozala na biso, pe azali na bino ntango nyonso, tiká Yemoko
Ázua lokumumingi epai na bino koleka ndengeAzuaki liboso.
191 Bino bato oyo, bamosusu kati na bino baoyo bozalaki
bibosono, ekoki kosalema éte bómona mbongwana te na mwa
ntango moke, ekoki kosalema éte bómonambongwana te. Bótala
oyo Abraham asalaki. Wana ekosala bokeseni te oyo; wana nde
oyo bino bozali kotala te. Kotála bilembo ya bokono na yo te. Talá
nde oyo Ye alobi. Soki olobi: “Nazali naino koyokampasi,” yango
elakisi eloko moko te. Osili kosala oyo Nzambe alobaki ósala.
Omoni, kotála yango te. Talá nde oyo Nzambe alobi. Nzambe
alobi ezali bongo! Nandimi yango. Boye te? [Losambo balobi:
“Amen.”—N.D.E.] Namotemamobimba, nandimi yango.
192 Nkolo Nzambe ápambola bino kino nakomona bino lisusu.
Mabondeli na ngai ezali mpo na bino; atá butú eyíndí ndenge
nini, atá mbula ebeti ndenge nini. Nakokoba kobondela mpo
na bino. Bino pe bóbóndelaka mpo na ngai. Kino mokolo
tokokutana lisusu, Nzambe ápambola bino. Sikawa ndeko
mokengeli, bomoni. 

